
Hadirin Kaum Muslimin Rohimakumulloh

Monggo kito tansah ningkataken ketaqwaan kito dumateng Alloh SWT, kanthi
taqwa engkang sak estu-estunipun lahir lan bathin. Ketaqwaan engkang dipun
sarengi keyakinan bilih namung kanthi ketatagwaan meniko kito badhe saget
pikantuk kesaenan, kebahagiaan soho keselametan gesang wonten alam dunyo

ngantos mangke wonten alam akhrot.

Jama’ah Jum’ah Rohimakumulloh
Sampun limrah menawi menungso meniko nate ngelampahi tumindak salah
lan doso. Anamung Gusti Alloh Ta’ala meniko kanthi sifat Moho Asih soho Moho

Mirahipun tansah paring kesempatan dumateng kito ingkang ngelampahi tumindak



doso saget pikanthuk pangapuro lumantar tobat, nyuwun pangapuro dumateng
ngarsanipun Guti Alloh Ta’ala. Tobat engkang nggadahi pengerthosan :

“Bali songko perkoro-perkoro kang dicelo mungguhing syariat agomo marang
perkoro kang pinuji miturut agomo.”

Gusti Alloh Ta’ala sampun paring perintah dumateng tiyang mukmin, supados
mertobat nyuwun pangapuro kanthi Tobatan Nashuha. Keranten kanthi tobat
sedoyo doso engkang sampun kelampahan badhe dipun ngapuro lan pikantuk
piwales sangking Gusti Alloh arupi suwargo. Dawuhipun Alloh wonten Al-Qur’an

Surat At-Tahrim ayat 8 :

“He wong-wong kang podo iman tobato siro kabeh marang Alloh kanthi tobat kang
murni. mugo-mugo Guti Alloh ngelebur kesalahan-kesalahan siro lan nglebokake siro
marang suwargo kang ono ngisore swargo iku ono bengawan kang mili.”

Engkang dipun maksud kaliyan tobatan Nashuha (Tobat kang Murni) inggih

meniko :

“Tobatan Nashuuha iyo iku Nggetuni ono sak njeroning ati nalikone siro niat ucul

songko doso iku lan siro nyuwun pangapuro marang Gusti Alloh Ta’ala nuli ora

mbaleni tumindak doso mau ing dalem sak lawase.”

Hadirin Kaum Muslimin Rohimakumulloh

Tobat meniko hukumipun Fardhu ‘Ain, arthosipun wajib tumrap sedoyo
tiyang mukmin ngelampahi pertobatan. Rosululloh SAW engkang ma’sum engkang
sampun dipun jamin Gusti Alloh pikantuk derajat paling inggil wonten suwargo,

penjenenganipun tobat saben-saben ndintenipun mboten kirang sangking setunggal



atus ambalan. Kadhos dipun ngendikakaken wonten setunggaling Hadits ingkang
dipun riwayataken Ibnu ‘Umar ra:

“Tobato siro kabeh marang Alloh Ta’ala. Saktemene Ingsun (Rosululloh) tobat
marang Alloh Ta’ala saben-saben dino kaping satus.”
Hadirin Jamaah Jum’ah engkang Minulyo

Gusti Alloh Ta’ala badhe ngapuro doso-dosonipun tiyang ingkang purun
mertobat. Malah-malah tiyang ingkang mertobat meniko dosanipun saget telas
kados dene tiyang engkang mboten nggadahi doso. Anamung kedhah dipun iling-
iling bilih tiyang ingkang sampun mertobat sampun ngantos ngelampahi maleh
tumindak dosonipun, keranten mbolan-mbaleni tumindak doso meniko ateges

nggegampang tobat lan ateges ugi ngremehaken dumateng Gusti Alloh Ta’ala.

“Wong kang tobat songko dosane iku koyodene wong kang ora tau nduweni doso. Lan
wong kang nyuwun ngapuro songko dosane ananging tetep anggone ngelakoni
tumindak doso koyodene wong kang ngeguyu marang pengerane.”

Wonten Kitab Kifayatul Atqiya’ Wa Minhajul Asyfiya’ dipun sebataken, wonten
4 syarat ingkang kedhah dipun lampahi tiyang ingkang mertobat.
Sepindah,

Ngetuni tumindak doso engkang sampun dilampahi. Nggetuni kanthi saestu-estu
ingkang dipun tengeri kaliyan alusipun manah soho kathahipun luh (air mata)
engkang medal sangking peningal (menangis).

Kaping kalih,



Tekad ingkang kiyat mboten badhe mbaleni maleh tumindak doso.
Kaping tigo,

Ngedohi sangking tumindak-tumindak doso, supados mboten badhe ngelampahi
maleh tumindak doso kolowau.
Kaping sekawan,

Bebas sangking sedoyo haq ipun anak adam, ingkang arupi bondho dunyo utawi
ingkang arupi artho. Amargi masalah ingkang gegayutan kaliyan menungso meniko

namung saget dipun selesaiaken antawisipun sesami menungso, mboten namung

saget dipun seleseaken kanthi mertobat dumateng Gusti Alloh.

Jama’ah Jum’ah Rohimakumulloh

Kagem nutup khutbah meniko kulo aturaken dawuhipun setengah sangking
Ulama’:

“Tobate wong-wong kang goroh iku ono pucuk lisane yoiku pengucap
astaghfirulloahal adzim.”

Dipun wastani tiyang goroh amargi tiyang-tiyang kolowau saben dintenipun
tansah ngucapaken astaghfirullohal adzim kaliyan lisanipun, ananging nggautho
badanipun taksih tetep anggenipun ngelampahi tumindak doso. Akhiripun mugi-
mugi Alloh SWT paring datheng kito sedoyo pitedah kangge kito saget tobat saking

sedoyo kalepatan lan doso-doso kito. Amin Ya Robbal ‘Alamin.

